
Kинески кoлачи со порака
Фичо ќе ни покаже како да направиме кинески колачиња со порака. Интересен десерт кој воедно 
содржи порака со значење за сегашноста и/или иднината. 

Чекор 1
Мешајте ги сите состојки со лажица додека не добиете хомогена смеса. Пораките пригответе ги 
однапред. Рерната загрејте ја на 150 степени. 
Најважно е да печете по максимум 2 колачиња. Треба да работите брзо, да не се стврдне смесата, 
а ако испечете повеќе колачи, ќе се стврднат и нема да ја направите саканата форма. 

Чекор 2
Дозата е околу 1 лажица, истурете и размачкајте ја смесата во кружна форма. Печете додека не се 
заруменат краевите, околу 3-4 мин. Извадете ги, ставете порака и свиткајте ги со помош на шолја 
како во видеото.

Чекор 3
Нам ни излегоа 12 колачиња. Сервирајте ги сите во една чинија!

Совет
Една од класичните пораки гласи: Твојата креативна искра има значајно место во твојот живот! 

Погледнете ги и останатите пораки:

Насмевката често може да направи да изгледаш и да се чувствуваш помладо.
Некој зборува добро за тебе.
Вистинско време е за нови пријателства.
Ќе наследиш пари или мало парче земја.
Твојот живот ќе биде среќен и спокоен.
Пријателот е подарок кој си го даваш себеси.

Вид на оброк: Десерт
Комплексност: Средно
Број на лица: 12 лица
Време на подготовка: 30-60 минути 
Состојки: 
· 2 белки
· малку сол
· 1/2 лажица ванила екстракт 
· 1/2 лажичка екстракт од бадем
· 3 лажици масло
· 1/2 шолја сенаменско брашно
· 1 1/2 лажичка густин
· 1/2 шолја шеќер
· 3 лажици вода

Некој член од твоето семејство наскоро ќе направи нешто за што ќе се гордееш.
Пријатна вечер со пријателите е најдобриот лек после долг ден.
Само еден збор ќе грее некого со години.
Гневот започнува со лудост, завршува со каење.
Дарежливоста и совршенството се твои неисцрпни цели.
Добра вест патува кон тебе.
Оној кој се шегува на своја сметка, никогаш не останува без шега.
Ако твоите желби не се екстравагантни, ќе ти бидат исполнети.
Нека има магија во твојата насмевка и цврстина во твоето ракување.
Природата, времето и трпението се трите најдобри лекари.
Силни и горчливи зборови покажуваат слаба цел.
Почетокот на мудроста е да ја посакаш.
Ќе имаш многу пријатно доживување.
Ќе имаш долг, среќен живот.
Староста ќе ја поминеш во удобност и материјално богатство.
Ќе стапнеш на почвата на многу земји.
Ќе си ја пробаш среќата со нешто во блиска иднина.
Ќе присуствуваш на специјална церемонија.
Твоето големо забележување на деталите е благослов и клетва.
Твоето срце е место кај што ќе најдеш вистинска среќа.
Твојата способност паралелно да завршуваш многу задачи ќе те одведе далеку.
Пријателот го бара само твоето време, не твоите пари.
Ќе те поканат на интересен настан.
Со твоите пријатели имаш вистинско и искрено пријателство.
Пронаоѓаш убавина во обичните нешта, не ја губи оваа особина.
Идеите се како децата, најубави се лично своите.
Потребно е повеќе од добро помнење за да имаш добри спомени.
Во непосредна иднина те очекува возбудлив период.
Твојот најголем благослов е да бидеш „на сигурно“ целиот живот.
Планирај многу задоволства кои те очекуваат.
Радоста на човекот му го продолжува животот.
Твоето огромно трпение ќе биде наградено, порано или подоцна.
Нешто што било изгубено наскоро ќе се појави.
Твоето срце е чисто, и умот бистар, и твојата душа е искрена.
Возбудата и интригите те следат каде и да одиш!
Те очекува пријатно изненадување.
Нека животот ти подари пријатни моменти.
Колку што е празен паричникот, толку е полно срцето.
Биди непослушен и нема бидеш осамен.
Длабоко ги почитуваш уметноста и музиката.
Твојата креативна искра има значајно место во твојот живот.
Твоите уметнички таленти наидуваат на одобрување и аплаузи од околината.
Моли се за она што го сакаш, но работи за она што ти треба.
Многуте твои скриени таленти ќе излезат на виделина пред околината.
Твоето најголемо богатство е големиот број пријатели кои ги имаш.
Едно големо пријателство е основа за твојот успех во животот. 
Не прашувај, не зборувај. Решението е во тишината.
Барај нови полиња за креативно изразување.



Користени производи:

Делициа Ростер Делициа Округла Тава

Ти благодариме што си дел од МоиРецепти заедницата.
Испрати го твојот омилен рецепт на www.moirecepti.mk

Подготви се да прифатиш фантастична прилика која ќе ти се пружи!
Славата, богатството и романсата се твои, само да побараш.
Среќата е резултат на добро планирање.
Добри нешта се зборуваат за тебе.


